1
2

              2007 ел, 5 июль


  

            
  275
Татарстан Республикасы Министрлар Кабинетының “Татарстан Республикасының  Транспорт һәм юл хуҗалыгы министрлыгы мәсьәләләре” 2005 ел, 6 июль, 317 нче карары белән расланган Татарстан Ресубликасының Транспорт һәм юл хуҗалыгы министрлыгы турындагы нигезләмәгә үзгәрешләр кертү хакында
Татарстан Республикасы Министрлар Кабинеты КАРАР БИРӘ:

Татарстан Республикасы Министрлар Кабинетының “Татарстан Республикасының  Транспорт һәм юл хуҗалыгы министрлыгы мәсьәләләре” 2005 ел, 6 июль, 317 нче карары белән расланган Татарстан Ресубликасының Транспорт һәм юл хуҗалыгы министрлыгы турындагы нигезләмәгә түбәндәге үзгәрешләрне кертергә:

Нигезләмәнең 3.3 нче пунктында:

сигезенче абзацны түбәндәге редакциядә бәян итәргә:

“Татарстан Республикасының дәүләт милкендә булган транспорт комплексы объектларын карап тоту һәм ремонтлау өчен еллык финанслауның кирәкле күләмен ачыклауда катнаша, шул исәптән даими рәвештә пассажирлар йөртүче пассажирлар транспортына дәүләт ярдәме күрсәтү, халыкка транспорт хезмәте күрсәтү буенча дәүләт заказын финанслау һәм хәрәкәт итүче составны сатып алу өчен бюджет ассигнованиеләре күләме турында Татарстан Республикасы Министрлар Кабинеты каравына тәкъдимнәр кертә”;

тугызынчы абзацтагы “законнар белән” дигән сүзләрне “закон белән” дигән сүзләргә алыштырырга, “һәм Татарстан Республикасының” дигән сүзләрне төшереп калдырырга;

егерменче абзацка “яраклаштыруны гамәлгә ашыра” дигән сүзләр алдына “эшчәнлеген” дигән сүзне өстәргә;

унынчы-унтугызынчы абзацларны түбәндәге эчтәлектәге абзацларга алыштырырга:

“муниципаль районара маршрутларда пассажирлар йөртү буенча заказчы вазыйфаларын башкара;

муниципаль маршрут челтәрен төзегәндә җирле үзидарә органнары файдалана алсын өчен халыкка күрсәтелә торган транспорт хезмәте буенча сыйфат параметрларының норматив мәгънәләрен билгеләү тәртибен әзерли;

закон белән билгеләнгән тәртиптә пассажирлар йөртү эшен оештыручыны билгели һәм аның белән Татарстан Республикасы территориясендә муниципаль районара маршрутларда халыкка транспорт хезмәте күрсәтүне оештыру турында шартнамә төзи, аның эшчәнлеген тикшерүдә тота;

Татарстан Республикасы территориясендә автовокзаллар, пассажирлар өчен автостанцияләр челтәрен үстерүгә булышлык күрсәтә, муниципаль районара маршрутларда автовокзаллар, пассажирлар өчен автостанцияләр составын билгели һәм раслый;

муниципаль районара маршрутлар реестрын алып бару тәртибен раслый;
муниципаль районара маршрутлар буенча пассажирлар йөртүне гамәлгә ашыручылар реестрын алып бару тәртибен раслый;

Татарстан Республикасы бюджеты турындагы закон проектын әзерләүдә, Татарстан Республикасы бюджеты үтәлешен оештыруда һәм аны үтәүдә катнаша;

дәүләт заказын үтәү өчен финанс чыгымнары нормативларын эшли, үз вәкаләтләренә караган мәсьәләләр буенча боерыклар рәвешендә норматив хокук актларын чыгара, транспорт һәм юл комплексларына караган барлык учреждениеләр һәм предприятиеләр тарафыннан үтәү өчен мәҗбүри булган кагыйдәләр, нигезләмәләр, тәгълимнамәләр, методик документлар раслый;

транспорт комплексы предприятиеләре һәм оешмалары тормышка ашыра торган проектларда бюджет акчасын файдалануны тикшерүдә тота;

транспорт предприятиеләренә пассажирларның ташламалардан файдаланучы категорияләрен йөрткәндә алынмый калган керемнәрен каплауны һәм тарифларны җайга салуны финанслауны тәэмин итә;

транспорт комплексында  кадрлар сәясәтен тормышка ашыра, белгечләр әзерләү, кабат әзерләү һәм белгечлекне күтәрү эшен оештыра; билгеләнгән очракларда дәүләт унитар предприятиеләре һәм дәүләт учреждениеләре җитәкчеләренә, шулай ук аларның хезмәткәрләренә аттестация үткәрә;

гражданнарны кабул итүне һәм аларның мөрәҗәгатьләрен карап тикшерүне билгеләнгән тәртиптә гамәлгә ашыра;

Татарстан Республикасы Министрлар Кабинеты белән килештереп һәм гамәлдәге законнар нигезендә учреждениеләр, аларның филиалларын һәм вәкиллекләрен, территориаль органнарын төзи;

транспорт комплексы предприятиеләренә тышкы икътисадый эшчәнлектә икътисадый һәм җитештерү буенча  элемтәләрне үстерүдә ярдәм күрсәтә;

Татарстан Республикасының транспорт комплексында продуктларның һәм күрсәтелә торган хезмәтләрнең сыйфатын яхшырту чараларын эшли һәм тормышка ашыра;
Россия Федерациясенең Транспорт министрлыгы, Россия Федерациясе субъектлары башкарма хакимиятенең тиешле органнары, җирле үзидарә органнары белән эшчәнлекнең билгеләнгән өлкәсендә үзара хезмәттәшлек оештыра;

муниципалитетларны үстерү фондыннан, социаль чыгымнарны финанслашуның региональ фондыннан бирелә торган субсидияләрне файдалануның нәтиҗәлелеген билгеләү индикаторлары турында килешүләр әзерләүне, җирле үзидарә органнары белән әлеге килешүләрне төзүне тәэмин итә;

җирле үзидарә органнарына тимер юл, эчке су транспорты белән (шәһәр яны һәм муниципаль районара элемтәдә) халыкка транспорт хезмәте  күрсәтүне оештыру буенча аерым дәүләт вәкаләтләре бирелгән очракта, аларның үтәлешен тикшерүдә тота”;

4.1 нче пунктның икенче абзацына “шул исәптән ведомствоара” дигән сүзләрдән соң “характердагы” дигән сүзне өстәргә.
Татарстан Республикасы

